
Raajanut akitsuutit pillugit Inatsisartut inatsisaata allanngortinneqarneranik Inatsisartut 
inatsisaatut siunnersuut. 
 
 
Saqqummiussinermi ilisimatitsissut  
(Aningaasaqarnermut Nunamullu Namminermut Naalakkersuisoq) 
 
 
 
Siullermeerlugu oqaluuserineqarnera 
Naalakkersuisut sinnerlugit matumuuna raajanut akitsuutit pillugit Inatsisartut inatsisaata 
allanngortinnissaanut Inatsisartut inatsisissaatut siunnersuut saqqummiutissavara. 
 
Raajaqarneq inuiaqatigiit kalaallit pinngortitameersunit aningaasaqarnianerannut ilaavoq, inuiaqatii-
giinullu annertuumik naleqarluni. Taakuninnga atuinerup, inuiqatigiinnit ataatsimoorussamik ilua-
qutaasuunissaa Naalakkersuisut annertuumik pingaartippaat.  
 
Siunnersuuteqarnermut, inuiaqatigiit ataatsimoorussamik uumassusillinnik pigisaminnik atuinermit 
annertunerusumik pissarsitinneqarnissaanik kissaatigisaqarnermik pissuteqarpoq. 
 
Taamaammat, raajanut akitsuutip naatsorsorneqartarnerani tunngavigineqartunut killigititap 
allanngortinneqarnissaa siunnersuutigineqarpoq, akitsuutip naatsorsorneqartarnerani tunnga-
vigineqartunut killigititaq kilumut 11,70 koruniniit kilumut 9,60 koruuninut appartillugu. 
 
Naalakkersuisut naatsorsuutigivaat, akitsuutip naatsorsorneqartarnerani tunngavigineqartunut 
killigititap allanngortinneqarnera ukiumut 16 mio. koruuninik isertitaqartitsinerulissasoq. 
 
Inatsisissatut siunnersuut tassumalu oqaaseqaatitai innersuutigissavakka. 
 
Taamatut oqaaseqarlunga Naalakkersuisut sinnerlugit inatsisissatut siunnersuut Inatsisartunit 
Aningaasaqarmut- Akileraaruteqarnermullu ataatsimiisitaliami tulliliussatut suliassanngorlu-gu, 
aappaassaaneerneqarnissaanullu tunniuppara 
 


